
Roja Vekirî ya Niştecîhan
Pêncşem, 18 Sibat 2010

Roja Vekirî ya Niştecîhan ku ji alîyê Hackney Homes ve tê sazkirin, ji bo her kesekî ye.

Niştecîhên tevlêbûyî yê tev li pişkeke xelatê bibin ku PS3’yekê û kartên dîyarîyan ên iTunes qezenc bikin...

Werin û li ser mal, civak û hawirdora xwe agahîyê bisitînin. Hun ê her weha bikanibin hîn bibin ku çawa tev lê bibin û bêtir çalak bibin.

Herêmek ê ji bo ciwanan bê veqetandin ku ji bo derfetên kar, alîkarîya CV, derfetên Olîmpîkên 2012an, proje û komên ciwanan ên li Hackney agahîyê bide û her weha çalakîyên kêfê yên wek Nintendo Wii û dîwarê nivîsan (grafîtî) saz bike.

Her weha wê li ser pere, vezîvirandin (recycling), kompostkirina xwarinê, xweşhalî, tevlêbûna niştecîh û li civata xwe ewle mayinê jî agahî û şêwirdarî peyde bibe. Ji bo niştecîhên ku bixwazin zarokên xwe bînin, kreşek ê wê rojê hebe.

Roja Vekirî ya dawî di 2008an de hat sazkirin û bêtirî 1.000 niştecîhan tev lê bû, li beşan gerîyan, tev li çalakîyan bûn û li ser navçeyê agahî sitendin.

“Di Roja Vekirî de ji bo dê û bav, zarok û malnişînan (teqawît) gelek tiştên kirinê û hînbûnê hebûn. Beşa min a herî hezkirî qafikên bêpere yên sîr û pîvazan bûn, da ku li malê li ber paceyan mezin bikin,” wisa digot Simone, niştecîhê Hackney Homes ji Hoxton di çalakîya 2008an de.

Roj ê înteraktîv, bi têkildarî û kêfxweşî be. Em garantî dikin ku hun ê hinek dîyarîyên bêpere û gelek agahîya kêrhatî û balkêş bi xwe re bibin malê.

Ji bo bêtir agahîyê, ji kerema xwe têkilî çêbikin li gel 020 8356 2066 an jî biçin
www.hackneyhomes.org.uk
Hun dixwazin li malê bi xwe fêkî û sebze biçînin?

Tîma bexçevanên Hackney Homes ê pakêteke agahîyê ya destpêkê bêpere bide ku hun dest bi karê bexçevanîya bajêr bikin. Bikarhanîna hêsan, wê qafikên bi şitil, rêbera tarîfeyên çêjdar û şêwirdarîya li cîh ji alîyê bexçevanan pêşkêş bikin. Tîm ê di Roja Vekirî de li Herêma Kesk bicîh bibe. Vê derfetê bikar bînin ku dest bi hêşînahîyê bikin.

Hun dizwazin li ser ku çawa pereyê xwe çêtir îdare bikin û derfetên kar agahîyê bisitînin? Hejmarek mirov û sazî yê hebin ku di Roja Vekirî de li ser fikarên diravîn (fînansî) şêwirdarî û piştevanîyê pêşkêş bikin. Niştecîhên ku bixwazin bi şêwirdaran re yek bo yekî hevdîtinan saz bikin ê bikanibin herêmên taybetî yên veqetandî bikar bînin. Li ser ku çawa dîsa kar bike û kursên ku peyde dibin jî dê şêwirdarî hebin.

Hackney Homes Roja Jinan a Navnetewî pîroz dike
Ji bo naskirina rola jinan, Hackney Homes di 8 Adar 2010an de Roja Jinan a Navnetewî pîroz dike. We dizanî ku Anna Sewell, nivîskara Black Beauty (Bedewa Reşik) li Hackney hatibû dinyê? Û ku xêrxwazê li Hackney bûyî, Edith Cavell di Şerê Dinyê yê Yekem de alîkarîya reva 200 leşkerên Hevalbendan kiriye?

Gelekan ji we sitranbêjê li Hackney bûyî Leona Lewis bihîstiye û dê hay ji Endama parlamentê ya Bakurê Hackney, Diane Abbott hebin ku parlamentera jin a yekem a Brîtanyayê bû.

Ji bo pîrozkirina Roja Jinan a Navnetewî çima tev li pêşbazîya zanînê nabin ku cotek bilêtên şîv û şanoya ku hun hilbijêrin li West End qezenc bikin*.

1. Kîjan stêrka nuha ji Hackney deng ji xwedîya puba East Enders tîne?

2. Anna Sewell kengî hat dinyê?

3. Navê stêrka muzîkê ya Hackney ku her weha lehenga jinên çîna karker bû, çi ye:

a) Harold Lloyd

b) Marie Lloyd

c) Pink Floyd

Bersîvên xwe berî 28 Sibat 2010an ji vir re bişînin: housingeditor@hackneyhomes.org.uk an jî
Communications, Hackney Homes, 2nd Floor, Christopher Addison House, 72 Wilton Way, E8 1BJ

Nûçe bi Kurtî
Nizanin ku tamîreke rewşa acil çawa rapor bikin?

Car caran, li malên niştecîhan rewşên acil pêk tên ku dikanin pirsgirêkên girîng çêbikin. Mijarên wek nebûna ava vexwarinê, elektrîkê yan xetimîna tûwaletan divê tavilê ji Navenda Têkilîyê ya Tamîran re bên raporkirin, li 020 8356 3691 û em ê di nav 24 se’etan de bersîvê bidin.

Xelatên Niştecîh ên lehengên nenas ên Hackney
Sê jinên xwedî îlham û komeke niştecîhan a hêja Xelatên Niştecîh ên Salane yên Hackney Homes sitendin. Seremonîya bi prestîj, mirovên li Hackney ku di jîyan û civakên li dora xwe de guehrtinên mezin pêk tînin, bi qedir dike.

Yasmin Uzomah, endameke çalak a Koma Ciwanan a Fawcett ji bo karê xwe yên kampanyaya vedîtinî xelata Niştecîha Ciwan a Salê wergirt. Hun dikanin li rûpelê heştan li ser Yasmin bêtir bixwînin.

Carol Jokhoo ji Millfields Estate ji bo karê xwe yê wek serokê KKN (Komela Kirêdar û Niştecîh) Xelata Niştecîhê Salê sitend, kursên sponsorîyê û çalakîyên ciwanan saz dikin ku bawerîya mirovan pêşde bixin û li sîteyê hesta civakî ava bikin.

Alice Burke xelata hêjayî hesûdîyê ya Ron Devoti a bi navê niştecîhekî navdar ê ku di 2009an de çû ser dilovanîya xwe sitend. Fîdakarî û hewesa wê ya ji bo Hackney û niştecîhên din 40 salan ajotiye. Li ser Alice li rûpelê şeşan agahî heye.

Xelata Salê ya Koma Niştecîhan ji Komela Kirêdar û Niştecîhan a Warburton & Darcy re çû, ji ber karên wan ê hêja ku niştecîhan tînin ba hev û xebata wan a ji bo baxçeyê hevpar. 

Gelek pîrozbahî ji bo hemû serketîyan û yên ku tev lê bûne.

Niştecîh çêtirkirinên xizmetê bi pêşanî dikin
Sipas ji bo pêncî niştecîhan ku li gel rewşa hewayê ya bi berf, hatin ku alîkarîya Hackney Homes bikin, da ku çêtirkirinên xizmetan ên di 2010/11an de bi pêşanî bikin.

Piştî gotûbêjan, çar pêşanîyên ku li ser hat lihevkirin ev bûn: xizmeteke ku pere li gora nirxa wê bikar bîne, polîtîkaya xwe ya li ser şêlên antîsosyal çêtir bike, kalîteya xanîyên heyî çêtir bike, kalîteya jîyanê çêtir bike û lênêrîna mişterî û têkildarîya bi ciwanan re çêtir bike.

Heke hun dixwazin tev lê bibin, telefon bikin bo Tevlêbûna Niştecîh li 020 8356 7845.

Nûçeyên xwedî-lease û xwedî-milkan
We dizanî ku li Hackney li dor 8.000 xwedî-lease hene?

Ev rûpel ji bo nûçe û agahîya ji bo xwedî-lease û xwedî-millkan hatiye veqetandin.

Hun fatorayên xwe li ser înternetê yan bi telefonê didin?

We dizanî ku Hackney Homes ji bo bihayê xizmetê û fatoreyên karên sereke her sal bêtirî 100.000 dayinan pêk tîne? Carnan ji ber çewtîyên têxistina kompûterê, dayin averê dibin. Cîhekî ku ev yek balê dikişîne, dema ku dayin li ser înternetê pêk tê ye.

Ji bo ku bi cîh bikin ku dayina we digihêje me, ji kerema xwe ji bo dayinên bihayê xizmetê referansên jêrîn bikar bînin.

• Hejmara hesabê bankê: 61150009

• Sort kod: 08-90-30

• Hesabê bihayê xizmetê bi 228 an 299 dest pê dike.
Çewtîyeke belav jî ew e ku awayê dayinê yan paşnav berî hejmara hesêb tê qeydkirin ‘Jones 228019505’. Hemû tiştê pêwîst hejmara hesêb e.

Ji bo bêtir agahîya li ser îmkanên dayina bihayê xizmetê û ji bo agahîya li ser dayina bihayê karên sereke bi rêya banka we, ji kerema xwe têkilî çêbikin li gel tîma tehsîlatê li 020 8356 2299.

Destûra parkkirinê pêwîst e?

Heke ji we re destûra parkkirinê ji bo ku hun ereba xwe li sîteya xwe park bikin pêwîst be, an jî ji we re fîşên parkkirinê yên mêvanan pêwîst bin, divê haya we ji polîtîkaya Hackney Homes a li ser destûrên parkkirinê hebe. Ji bo sitendina destûrekê, divê di hesabê we yê bihayê xizmetê de deyn tunebe.

Ji bo bêtir agahîya li ser destûrên parkkirinê biçin 

www.hackneyhomes.org.uk/hhs-parking
Sala Nuh – destpêka teze
We dayina deynên xwe yên bihayê xizmetê bi derengî xistiye?

Heke wisa be, ji kerema xwe bi me re têkilî çêbikin ku planeke dayinê saz bikin. Heke hun bi me re planeke dayinê saz bikin û dayina wê bidomînin, ev ê nehêle ku li dijî we doza hiqûqî vebe, ku dikane bandorê li pûanên we yên krêdîyê bike.

Ji bo gotûbêjkirina dayinê, ji kerema xwe telefon bikin bo Tîma Tehsîlatê li 020 8356 2299, ew ê bi kêfxweşî alîkarîya we bikin.

Tev lê bibin
We dizanî ku di nav Londonê de erdên hêşîn ên servekirî herî pir li Hackney hene? Park ji bo Jîyanê bernameyeke nuh a bûyer û çalakîyan e ku wê hemû niştecîhên Hackney teşwîk bike ku ji bo awayekî jîyanê yê bijûntir parkan bikar bînin. Tîma Cîhên Hêşîn ên Hackney dixwaze nêrînên we bibihîze li ser ku hun dixwazin vê havînê li parkên Hackney çi bibînin. Têkilî çêbikin li gel Georgie Mackie li 020 8356 5378 an jî email bişînin bo georgina.mackie@hackney.gov.uk û dibe ku nêrîna we li parkeke nêzîkî we bicîh bibe!
Nûçeyên Hackney Marshes 

Li navenda Çirava Başûr kar dest pê kiriye, ku wê odeyên kinc guherandinê û îmkanên civakî pêşkêş bike.

Odeyên kinc guehrandinê yên kevn tên xerakirin û versîyonên nuh ên hunerî dikevin dewsa wan, wek beşeke bernameya razandineke pir-milyon sterlîn bi serokatîya Şaredarîya Hackney û Sazîya Avakirina Londonê ku li mala qedîm a fûtbolê tesîsan çêtir bike. Li navenda nuh ê her weha dersxaneyên civakî, herêmeke ji bo temaşevanan ku maçên fûtbolê temaşe bikin û sporên din û kafe/bar jî hebin.

Şaredarê Hackney Jules Pipe wisa digot: “Navenda Çirava Başûr ê odeyên kinc guherandinê yên nuh ku pir pêwîstî pê heye, li gel tesîsên civakî pêşkêş bike ku bêtir mirovan teşwîk bike ku biçin Hackney Marshes. “Ev yek, beşeke sereke ya bernameya me ya razandinê ye ku Lîstikên London 2012 wek derfetekê bikar tîne ku tesîsên sporê yên klasa dinyê li gel cîhên nuh ên li parka Olîmpîk ava dibe, bide niştecîhên me.”

Ji bo bêtir agahîya li ser Hackney û Lîstikên 2012an: www.hackney.gov.uk/olympics
60 Sanîye li gel…

Alice Burke

Niştecîha Hackney Homes û endama birêvebirîyê
Hun ji kengî de li Hackney rûdinin?

Ez bêtirî 40 salan li vir rûniştîme û bi hewes im ku wê bikim cîhekî çêtir û ewletir ê jîyanê.

Hun vê yekê çawa pêk tînin?

Ez bi niştecîhan re û bi rêya Komelên Kirêdar û Niştecîhan, komên fokusê û foruman, her weha hevkarên din ên wek Polîs û tîmên Taxên Ewletir bi Hackney Homes re ji nêzîk ve xebatê dikim.

Hun nuha li ser çi xebatê dikin?

Mijûlbûna şêlên antîsosyal pêşanîyeke sereke ye û bicîh bikin ku niştecîh bizanibin ku ji bo raporkirina wê gelek rê hene. Ez nikanim girîngîya raporkirina şêlên antîsosyal bînim ziman û bandor li bêtir mirovan dibe. Li ser şêlên antîsosyal li rûpel 10 bêtir agahî heye.
Li jîrektîyên nuh digerin?

Bernameya perwerda kar a bêpere dest pê kir
Hun qet meraq dikin ku çawa doza grantê (bexş) bikin ku projeyekê bidin destpêkirin an jî yekê bidomînin? Hun dixwazin li ser wekhevî û cîhêrengîyê bêtir hîn bibin?

Hin ji kursên bêpere yên bernameya nuh a perwerdeya kar ji bo niştecîhên Hackney Homes ev in. Broşureke nuh peyde dibe, heke hun kopîyekê dixwazin, an jî dixwazin bi kesekî re bipeyivin, telefon bikin bo Tîma Tevlêbûna Niştecîh li 020 8356 7845.

Festîvala Huner û Çandê ya Ciwanan bibînin
Aciz bûne û lê digerin ku tiştekî bikin? Ji 4ê Sibatê heta dawîya mehê, ciwan dikanin bi nivîskî tev lê bibin û şano, grafîk, îlustrasyon û weşangerîyê bikin; hunermendên Kongoyî, Roundhouse Radyo bibînin û dîmenên fîlmên ji alîyê fîlmçêkerên ciwan bibînin. Biçin www.discoveryounghackney.com an jî telefonî Kate Sullivan bikin li 020 8256 4261

We ji bo Baca Kirêdaran serî lê daye? Li ser difikirin? Em dixwazin nêrînên we bibihîsin.

Baca Kirêdar di 1991an de dest pê kir û dikane ji alîyê Komelên Kirêdar û Niştecîhan (KKN) ve ji bo alavên wek makînên fotokopî, komputer an alavên metbaxê bê bikaranîn. Ew her weha dikane ji bo mesrefên birêvebirîyê, çalakîyên civakî yên wek geştên rojane û partî/çalakîyên li sîteyê jî bê bikaranîn. Heke hun KKN’yeke avabûyî bin, an jî dixwazin komekê bidin destpêkirin, hun dikanin ji bo Granta Baca Kirêdar serî lê bidin. Nuha Baca Kirêdar tê pêşçavkirin, da ku binêrin ka çiqas pir fonên ji bo niştecîhan dikane bê sitendin û ku biryarên li ser fonan çawa tên sitendin. Heke hun bixwazin tev li pêşçavkirinê bibin, an jî nêrînên we li ser wê hebin, ji kerema xwe li gel Faisal Pirbhai, Birêvebirê Tevlêbûna Niştecîh bi email li getinvolved@hackneyhomes.org.uk têkilî çêbikin, an jî telefon bikin bo 020 8356 7845, berî dawîya Adarê.

Şowa ser rê ya sehkirina tendurustîyê li Hackney
Niştecîhên navbera 40-74 salî ku li ser tendurustîya xwe bi fikar in, tê pêşniyarkirin ku li pirtûkxaneyên herêmî çekap’ên (sehkirina giştî) bêpere bibin. Pispor ê li ser tendurustî, temen (jî) û dîroka malbatê pirsên hêsan bikin. Encamên nirxandinên wê rojê yê li gel planeke kesanî bên îzehkirin ku tendurustîya baş bidomînin an jî rîskê kêm bikin. Şowa ser rê ya yekem ê 14ê Sibatê li Pirtûkxaneya February at Stoke Newington Library se’et di 14.00-17.00an de pêk were. Ji bo bêtir agahîyê telefon bikin bo 0800 923 0107 an 020 7683 4453.

Tarîfe:

Tarta Lîmon
Malzeme:

8” tasika boregê
4 lîmon (neqeşartî)
280g şekirê podra
9 hêkên temam
280ml duble krem
Metod

Hêkan û şekir pev re bikin krem, kremê lê zêde bikin, qalikê lîmonê rende bikin û teva ava wê têxinê, baş li hev bixin, di 160an de bi qasî 30-40 deqîqe bipijînin, heta ku xwe bigire.
Ev tarîfe ji alîyê Metbaxa Vekirî ya Hoxton ve hatiye pêşkêşkirin. Fêrgehên êvarî yên xwarin pijandinê hene. Telefon bikin bo 020 7613 9590 an jî biçin bo www.openkitchen.biz
Tarîfeyên niştecîhan tên xwestin
Hun di metbaxê de Jamie Oliver an Nigella’yeke nehênî ne? Heke wisa be, em dixwazin ji we bibihîsin. We tarîfeyeke taybetî heye ku hêja ye bi xwendevanên me re parve bikin?

Wê gavê, ji kerema xwe tarîfeya xwe email bikin, li gel nav û herêma xwe ji bo housingeditor@hackneyhomes.or.uk û tarîfeya we yê bikanibe di hejmareke bê de bê weşandin.

Mirov 

Serketîyê pêşbazîya Krîsmis (Noel)
Pîrozbahî ji bo Xanim Parmara ji Homerton ku serketîya bi siûd a Nintendo DS Lite ya pêşbazîya Krîsmis a Hackney Homes bû.

Xanim Parmar, dema ku xelata xwe sitend, wisa got: “Ez bawer nakim ku min qezenc kiribe, ji ber ku min berê tucarî tiştek qezenc nekiriye”.

Komên Ciwanan ên Hackney Xelata Philip Lawrence sitend
Komeke ciwanên ji sîteya Hackney Homes Fawcett Estate ji bo karê wan ê çêtirkirina civaka herêma wan xelat wergirt.

Koma Ciwanan a Fawcett xelata xwe berî Kirîsmis bi mazûvanîya Sir Trevor McDonald li Seremonîya Xelatên Philip Lawrence li BAFTA ji Wezîrê Karên Hundir Alan Johnson sitend.

Koma Ciwanan a Fawcett ji bo karê xwe yê li ser mijarên ku bandorê li ciwanan dike, xelat sitend. Kom ê hejmarek fîlmên kurt, hem fîksyonel hem jî faktual çêkirin ku ronî didan ser dijwarîyên ku ciwanên li sîteya wan rûbirû dibin. 

Mijar ji têkilîyan heta bi nijde (çete), ducanîya bin 20 salîyan, hevaltî û sûc diguherin.

Yasmin Uzomah (15, di wêneyê jêrîn de), ji Koma Ciwanan a Fawcett wisa digot: “Em bi rastî ji çêkirina fîlman hez dikin. Kom ji ciwanên ewqas cuda pêk hatiye ku her tim her tewre ramanên ji her tewre perspektîvan hene. Xelat sitendin tiştekî fantastîk e.”

Rupert Tyson, serokê Desteya birêvebir a Hackney Homes wisa digot:

“Koma Ciwanan a Fawcett ji bo ciwanên li civaka herêmî û yên dervê wê jî îlhameke rasteqîn e. Bi rêya fîlm, projeyên wan ên cîhêreng mijarên ku bandorê li ciwanan dike ronî kirine û xuya dikin ku derfetên din jî peyde dibin.”

Ji bo kirêdarên Hackney Homes dema pirsê
Paneleke bi şêweyê Dema Pirsê ku li Hackney Community College hat sazkirin, derfet da kirêdaran ku pirsên li ser xanî û xizmetên din ji birêvebirên bilind ên Hackney Homes bikin. Çalakîya serketî ku di Mijdarê de pêk hat, li Başûrê Hackney li Shoreditch, Queensbridge û De Beauvoir pêk hat. Heke hun li bakurê navçeyê rûdinin û dixwazin tev lê bibin, ji nuha de plan tên sazkirin ku çalakîyeke wek wê îsal dûre bê sazkirin.

Ji bo agahîya bi kitkit an qeydkirina eleqeyê, telefon bikin bo Tevlêbûna Niştecîh li 020 8356 7845.

Wilton Estate ji bo dema bê baxçê fêkî saz dike
Niştecîhên li Sîteya Wilton bêrên xwe derxistin ku tewrên cîhêreng ên heft darên fêkî biçînin, di nav wan de hirmî, sêv û mişmiş jî hene. Ev hevkarîya berdar a di navbera KKN’a Wilton Estate, Hackney Homes û Projeya Baxçên Fêkî a London de wê bibîne ku dar ji bo niştecîhên herêmê fêkî bidin. Ji bo bêtir agahîyê biçin www.thelondonorchardproject.org
Çalakîya zivistana germtir a Hackney Homes 

Berf û şilopeyê pêşî lê negirt ku 100 niştecîhên Hackney ên ser 55 salî werin çalakîya duyem a zivistana germtir a Hackney Homes, ku di Çileyê Pêşîn 2009an de pêk hat. Niştecîhên ku hatin, bi şorbên germ, stûbend û lepikên rîs ên hilbijartî xwe germ kirin û her weha hinek tiştên bêpere jî bi xwe re birin malê. Boregên bi qîme û sitranên şahîyê atmosfera dostane şa kir.

Xwarina Rojhilatê London li gel şêwirdarîya li ser xwarina bijûn bo mezinên tevlêbûyî fêkî jî pêşkêş kirin. Age Concern Hackney, Tîma Olîmpîkan a 2012an, The Learning

Trust, The Sharp End, London Energy Efficiency Ltd û Tîma Tevlêbûna Niştecîh a Hackney Homes hemûyan li ser teserûfa enerjîyê, çalak mayin û tevlêbûnê temîyên kêrhatî pêşkêş kirin.

Bridget Fallonê ji Heatherley Court ku di wêneyê jorîn de ye, wisa digot: “Min pir ji vê çalakîyê hez kir, atmosfera dostane, agahî û hevdîtina mirovên nuh.”

Birêvebirîya xanî şêwirdarî pêk anî
Bêtirî 3000 niştecîhan pirsname bersîv kirin ku nêrînên xwe yên li ser pêşkêşkirina xizmetên birevebirîya xanî li Hackney raber bikin. Bi sê şirîkeyan re kontrat hene ku wê di Adara 2011an de û Adara 2012an de bi dawî bibin. Kabîneya Şaredarîya Hackney wê di Adarê de li ser rêzeyeke bijartekên pêşkêşkirina xizmeta Birêvebirîya Xanî raweste. Ji bo biryar sitendinê, ew ê nêrînên niştecîhan û mesrefê her bijartekekê li pêş çav bigire ku bicîh bike ku niştecîh di dema bê de xizmeta birêvebirîya xanî a herî baş û mumkun bidest bixin. Rapora Kontratên Birêvebirîya Xanî yê li websîteya Şaredarîyê û websîteya Hackney Homes, hefteya berî civînên Kabîneyê yên di Adarê de bên weşandin. Ji bo bêtir agahîyê biçin www.hackneyhomes.org.uk
Li taxan
Ka em avêtina gendê (çope) bi tevayî rawestînin
Tiştên nav malê yên li herêmên hevpar ên wek ser dirêncekan, rêçik û herêmên kesk avêtî, xweş xuya nakin, heşaretan dikişînin û dikanin bandorê li rêznameyên tendurustî û agir bikin. Heke we li ser kesekî ku alavan bê berpirsî davêje agahî hebe, yan jî ku hun dixwazin vê yekê rapor bikin, ji kerema xwe bi ofîsa taxê ya herêma xwe re têkilî çêbikin. Heke we avêtîyên gir (mezin) hebin, telefon bikin bo Şaredarîya Hackney li 020 8356 6688 da ku bêtir agahîyê bidest bixin û doza rakirinê bikin.

Fokus: şêlên antîsosyal
Bandor li we dibe û bicîh nizanin ku çi bikin?

Hackney Homes bandora ku şêlên antîsosyal dikane li jîyanên mirovan bike fahm dike. Ji çalakîyên krîmînal heta muzîka bi dengê bilind her tişt dikane bike ku li mala we û sîteya we jîyan bi sitres bibe. Lewma em bi girîngî li van mijaran dinêrin. Dema ku hun şêlên antîsosyal rapor bikin, hun dikanin van tiştan hêvî bikin:

• Di nav sê rojên kar de nameyeke belêkirinê
• Di nav pênc rojên kar de vexwendin ji bo hevpeyvînekê
• Di nav 12 rojên kar de planeke çalakîyê ji bo çareserkirina gilî 
• Mehane pêşçavkirina doza we û bi rêzdarî têkilî da ku agahîya nûjen bidin we.

Ji bo kirinên şêlên antîsosyal ên bêtir girîng, wek kirinên tundûtûjî yan çewisandina nijadperestî, hun dikanin evan bipên:

• Di 24 se’etan de nameyeke belêkirinê
• Di 24 se’etan de vexwendin ji bo hevpeyvînekê
• Di nav 12 rojên kar de planeke çalakîyê 
• Mehane bi rêzdarî pêşçavkirina doza we û têkilî.

Hun dikanin şêlên antîsosyal çawa rapor bikin?
Gava we ya yekemîn ew e ku bi Hackney Homes re têkilî çêbikin. Hun dikanin bi van rêyan têkilî çêbikin:

• Telefon kirin an çûyina Ofîsa Taxê ya Herêma we di dema se’etên xebatê de
• Li ser înternetê rapor kirin www.hackneyhomes.org.uk

• Tekst şandin 0752 7385 603

• Telefon kirin di se’etên dervê xebatê de bo Xeta Alîkarîyê ya Se’etên Dervê Xebatê ji 19.00an heta 5.00an, her hefte heft rojan li 020 8356 3310.

Destpêkeke Sala Nuh a bijûn dixwazin?

Hinek agahîyên kêrhatî yên hêsan ji NHS City (sazîya tendurustîyê) û Hackney:

• Bêtir masîyan bixwin – her hefte du porsîyon ê çavkanîyeke baş a proteînê pêşkêş bike.

• Bêtir fêkî û sewze bixwin – hewl bidin ku her roj pênc porsîyonên temîkirî bixwin.

• Kêmtir şekir bixwin – xwe bi tevayî jê bêpar nekin, lê belê bi sînor bixwin.

• Xwêya xwe kêm bikin – pir zêde dikane bibe sedema nepixîna zik û tansîyona bilind.

• Bêtir av û kêmtir alkol vexwin – rojê di navbera şeş û heşt îskanan de av ê bibe alîkar ku sîstema we biherikîne.

NHS City û Hackney her weha li gel Hackney Homes xebat kirine ku hejmarek metbaxên civakî li sîteyên Hackney saz bikin. Heke hun bêtir agahî dixwazin, biçin www.communitykitchens.org.uk
Dîmena Performansê
Ji bîr nekin û di vê Sala Nuh de kirêya xwe bidin
Vê Sala Nuh nedana kirê ne tiştekî ku hun ji bin derkevin, ji ber ku nedana kirê dikane encamên girîng pêk bîne û gav li dijî we bên avêtin. Heke di dayina kirê de dijwarîyên we hebin, li gel Ofîsa Taxê ya Herêma xwe têkilî çêbikin. Çi ji destê me bê, em ê bikin ku alîkarîya we bikin û her weha em dikanin saz bikin ku hun şêwirdarîya deyn a bêpere bidest bixin, da ku ji bo birêvebirina mijarên xwe yên diravîn alîkarîyê bikin.

Dîmena Performansê
Fokusa vê mehê: Xizmetên Lênêrîna Zemîna Sîteyê
We dizanî ku her sal bi hezaran tişt li herêmên hêşîn ên sîteyên Hackney tên çandin? Tîma Hackney Homes a 300 paqijvan û baxçevanên sîteyan berpirs e ku sîte paqij bin, baş lê bê nêrîn û her weha li cîhên hêşîn miqate bin.

Bi rêzdarî teftîşên sîteyan tên pêkanîn ji alîyê karmendên ofîsa xanî ya taxê û mifetîşên niştecîh ên perwerdekirî ve. Teftîşên di sê mehên çûyî de pêkhatî raber dikin ku asta tevayî ya performansê %95 e. Ev tenê çenekî kêmî armanca %96 e.

Pêwîstîya karmendan bi piştevanîya we heye ku bicîh bikin ku sîte paqij bin û lê bê nêrîn. Hinek tiştên hêsan ku hun dikanin bikin ev in:

• Bicîh bikin ku kîsikên we yên bermîlan girêdayî bin û di çûtê de yan bermîlên hevpar de bicîhkirî bin.
• Hemû vandalîsm an grafîtî ji Navenda Têkilîyê ya Hackney Homes re li 020 8356 3528 rapor bikin.
• Vezîvirandin (recycle) heta ku dibe bila zêde be, da ku avêtîyan kêm bikin. 
Ji bo ku li ser performansa me bêtir agahîyê bidest bixin, telefonî tîma me ya Performansê bikin li 020 8356 3864 an email bişînin bo Housing.Performance@hackneyhomes.org.uk an jî  biçin www.hackneyhomes.org.uk/hh-about-us-performance
We sîgorteya malê saz kiriye?

Hackney Homes hemû niştcîhan temî dike ku sîgorteya malê saz bikin. Ev ê ji bo wenda bûn an zirar dîtina TV, xalîçe, mobîlye, kinc û tiştên din ên malê we qerebû (tezmîn) bike. Ji bo ku serê we rihet be, sîgorteya hûrmûran ji her hefte £1.35 dest pê dike. Ji bo kirêdarên ji 60 salî mezintir, bihayê sîgorteyê ji her hefte £0.90 dest pê dike. Yekûnên sîgortekirî ji £6.000 heta £35.000an peyde dibe; hemû peyman, şerd û merc di pakêteke agahîyê ya bêpere de tên şîrovekirin.

Ji bo bêtir agahîya li ser sîgortekirina hûrmûrên malê, çawa serî lê bidin û formeke serîlêdanê biçin www.hackneyhomes.org.uk/hhs-home-insurance.htm da ku wek PDF daxînin.
